
«Հայաստանի Հանրապետության Լոռու մարզի Սպիտակ համայնքին հողամաս նվիրաբերելու մասին» ՀՀ կառավարության որոշման նախագծի
	1.Բարձր տեխնոլոգիական արդյունաբերության նախարարություն
	21.02.2022թ.

	
	01/11.1/1101-2022

	«Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման նախագծի նախաբանում «Կառավարչական իրավահարաբերությունների կարգավորման մասին» բառերն անհրաժեշտ է փոխարինել «Պետական կառավարչական հիմնարկների մասին» բառերով

	
	Ընդունվել է մասնակի:

«Կառավարչական իրավահարաբերությունների կարգավորման մասին» բառերը հանված են:

	2. Շրջակա միջավայրի նախարարություն
	 
	23.02.2022թ.

	
	 
	1/02.6/1209-2022

	«Լոռու մարզի Սպիտակ համայնքին հողամաս նվիրաբերելու մասին» Կառավարության որոշման նախագծի վերաբերյալ առարկություններ չունի

	
	Ընդունվել է ի գիտություն

	3. ՀՀ կրթության, գիտության,մշակույթի և սպորտի նախարարություն
	22.02.2022թ.

	
	01/14.3/3709-2022

	«Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման նախագծի վերաբերյալ նախարարությունը դիտողություններ և առաջարկություններ չունի

	
	Ընդունվել է ի գիտություն

	4. Կադաստրի կոմիտե
	
	21.02.2022թ.

	
	
	ՍԹ/1637-2022

	Նախագծի 1-ին կետում «690426 ՀՀ դրամե բառերից հետո լրացնել «շուկայական արժեքին մոտարկված» բառերը

	
	Ընդունվել է

	5. ՀՀ արտակարգ իրավիճակների նախարարություն
	
	16.02.2022թ

	
	
	01/01.1/908-2022

	«Լոռու մարզի Սպիտակ համայնքին հողամաս նվիրաբերելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի

	
	Ընդունվել է ի գիտություն

	6. ՀՀ առողջապահության նախարարություն
	
	15.02.2022թ.

	
	
	ԱԱ/04/3403-2022

	«Լոռու մարզի Սպիտակ համայնքին հողամաս նվիրաբերելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան

	
	Ընդունվել է ի գիտություն

	7. ՀՀ ֆինանսների նախարարություն
	
	24.02.20222.

	
	
	01/8-2/3175-2022

	ՀՀ ֆինանսների նախարարությունը քննարկել է Ձեր 14.02.2022թ. N 01/111.5/01093-2022 գրությամբ ներկայացված «Լոռու մարզի Սպիտակ համայնքին հողամաս նվիրաբերելու մասին» ՀՀ կառավարության որոշման նախագիծը և հայտնում է, որ առաջարկություններ չունի

	
	Ընդունվել է ի գիտություն

	8. ՀՀ էկոնոմիկայի նախարարություն
	
	28.02.2022թ.

	
	
	01/2633-2022

	1. Նախագծի նախաբանից հանել ««Կառավարչական իրավահարաբերությունների կարգավորման մասին» ՀՀ օրենքի 4-րդ հոդվածը,» բառերը,
1. Նախագծում բացել հապավումները,
1. Նախագիծը համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասի պահանջներին։

	
	0. Ընդունվել է


0. Ընդունվել է

0. Ընդունվել է

	9․ ՀՀ պետական գույքի կառավարման կոմիտե  /ՏԿԵՆ գրությունը/
	
	ԳՍ/15.2/5959-2022

	
	
	11,03,2022թ․

	     1․ Նախագծի նախաբանում հղում կատարել նաև «Պետական գույքի կառավարման մասին» Հայաստանի Հանրապետության օրենքի 25-րդ հոդվածին

	
	Ընդունվել է

	     2․Կարծում ենք, որ Նախագծի 1-ին կետում նշված հողամասն ամրացված է որևէ պետական կամ ենթակա պետական մարմնի, ուստի տվյալ պարագայում պետք է համապատասխան իրավանորմի (Նախագծի նախաբանում հղում կատարելով) հիմքով գույքը հետ վերցնել այդ մարմնից, որից հետո նվիրաբերել Հայաստանի Հանրապետության Լոռու մարզի Սպիտակ համայնքին։ Այս առումով անհրաժեշտ կլինի փոփոխության ենթարկել նաև Նախագծի վերնագիրը՝ հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջը և Նախագծի 1-ին կետը։

	
	Չի ընդունվել
Համաձայն Հայաստանի Հանրապետության անվամբ պետական գրանցման  N 24122021-06-0075, (գաղտնաբառ՝ TAWAWUYCRAHU) վկայականի  հողամասը  որևէ պետական կամ ենթակա պետական մարմնի ամրացված չէ

	3.Նախագծի 2-րդ կետում՝ «կարգով» բառից հետո լրացնել «Հայաստանի Հանրապետության անունից» բառերը։

	
	Ընդունվել է

	4․ Նախագծի 2-րդ կետի 2-րդ ենթակետում՝ «միասին» բառից հետո լրացնել «առանց դրանց արժեքի հատուցման պահանջի» բառերը։

	
	     Ընդունվել է

	5.Նախագծի 2-րդ կետի 3-րդ ենթակետում՝ «պայմանագրերից» բառը փոխարինել եզակի թվով՝ հաշվի առնելով միայն մեկ պայմանագիր կնքելու հանգամանքը։

	
	      Ընդունվել է

	6.Նախագծում նախատեսել նոր դրույթ՝ նվիրաբերվող գույքի հանձնման-ընդունման աշխատանքների և դրանց կատարման ժամկետների վերաբերյալ։

	
	     Ընդունվել է մասնակի
Նախագծի 2-րդ կետով պայմանագրի կնքման համար սահմանվել է  որոշումն ուժի մեջ մտնելուց հետո երկամսյա ժամկետ։ Նույն կետում «պայմանագիր» բառից հետո լրացվել է «և ապահովել հողամասի հանձնում-ընդունումը» բառերով։


	10. ՀՀ վարչապետի աշխատակազմի իրավաբանական վարչություն

	
	02/16.3/9690-2022

	
	
	29.03.2022թ.

	Նախագծով նախատեսվում է ՀՀ սեփականություն հանդիսացող հողամասը նվիրաբերել Սպիտակ համայնքին, և որպես լիազորող նորմ՝ հղում է արված Պետական գույքի կառավարման մասին ՀՀ օրենքի 25-րդ հոդվածին: Սակայն հարկ է նկատի ունենալ, որ նույն օրենքի 1-ին հոդվածի 2-րդ մասի 1-ին կետի համաձայն՝ սույն օրենքի գործողությունը չի տարածվում պետական սեփականություն հանդիսացող հողամասերի (բացառությամբ շենքերով և շինություններով զբաղեցված և դրանց սպասարկման համար հատկացված հողամասերի) վրա: Հետևաբար տվյալ օրենքը նախագծի ընդունման հիմք չի կարող լինել: Բացի այդ, նախագծի նախաբանում ՀՀ քաղաքացիական օրենսգրքի 605-րդ հոդվածին արված հղումը ևս չի կարող լիազորող նորմ համարվել կառավարության կողմից նման որոշում ընդունելու համար: Միևնույն ժամանակ հարկ է նկատի ունենալ, որ պետական սեփականություն համարվող հողամասերը սեփականության իրավունքով անհատույց տրամադրելու հետ կապված հարաբերությունները կարգավորվում են ՀՀ հողային օրենսգրքի 65-րդ հոդվածով: Հետևաբար տվյալ հողամասերը կարող են սեփականության իրավունքով անհատույց տրամադրվել ՀՀ հողային օրենսգրքի նշված հոդվածի կարգավորումների շրջանակներում:

	
	Ընդունվել է



